
Հայաստանի Հանրապետության կառավարության   «Հայաստանի Հանրապետության կառավարության 2002 թվականի    հուլիսի 4-ի N1044-Ն և 2007 թվականի փետրվարի 15-ի N 690-Ն որոշումների մեջ փոփոխություն կատարելու մասին»  որոշման  նախագծի կապակցությամբ առաջարկությունների և դիտողությունների վերաբերյալ

	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության և առաջարկության բովանդակությունը
	Եզրակացություն

	ՀՀ Ֆինանսների

նախարարություն 03.03.2016թ.                           N 01.1/3-4/8071-16
	Նախագծի ընդունումը պայմանավորված է «Լիցենզավորման մասին» Հայաստանի Հանրապետության օրենքում փոփոխություն կատարելու մասին» 2015թ. նոյեմբերի 13-ի ՀՕ-121-Ն ՀՀ օրենքի ընդունմամբ, որի 12-րդ հոդվածի 1-ին մասի համաձայն` օրենքն ուժի մեջ է մտնում պաշտոնական հրապարակումից վեց ամիս հետո:
Հաշվի առնելով վերոնշյալը` առաջարկում եմ խմբագրել Նախագծի 3-րդ կետով նախատեսված դրույթը:
	Ընդունվել է, նախագծում կատարվել է համապատասխան փոփոխություն:

	ՀՀ արդարադատության
նախարարություն
02.03.2016թ.                           N01/14/2245-16
	Ներկայացված նախագծով առաջարկվում է փոփոխություններ կատարել Հայաստանի Հանրապետության կառավարության 2002 թվականի հուլիսի 4-ի N 1044-Ն և 2007 թվականի փետրվարի 15-ի N 690-Ն որոշումների մեջ՝ նախագծի ընդունման անհրաժեշտությունը հիմնավորելով ««Լիցենզավորման մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության 2015 թվականի նոյեմբերի 13-ի ՀՕ-121-Ն օրենքի (այսուհետ՝ օրենք) ընդունմամբ՝ համաձայն որի «Լիցենզավորման մասին» Հայաստանի Հանրապետության օրենքի 10-րդ հոդվածի 2-րդ մասից հանվել են «բարդ ընթացակարգով տրվող» բառերը: Մինչդեռ հարկ է նշել, որ հիշյալ օրենքն ընդունվել է 2015 թվականի նոյեմբերի 13-ին, սակայն օրենքի անցումային դրույթների համաձայն, օրենքն ուժի մեջ է մտնելու պաշտոնական հրապարակումից վեց ամիս հետո, բացառությամբ սույն օրենքի 11-րդ հոդվածի 2-րդ մասի, որն ուժի մեջ է մտնում պաշտոնական հրապարակման օրվան հաջորդող տասներորդ օրը։ Հետևաբար մինչև սույն օրենքն ուժի մեջ մտնելը, Հայաստանի Հանրապետության օրենսդրությանը համապատասխան, բարդ ընթացակարգով տրված լիցենզիաները համարվում են սույն օրենքի իմաստով գործող լիցենզիաներ և շարունակում են ուժի մեջ մնալ: Հարկ է նշել, որ հիշյալ օրենքով լիցենզիաների վերաձևակերպման պահանջ չի սահմանվել: 

Վերոգրյալի հիման վրա և հաշվի առնելով «Իրավական ակտերի մասին» Հայաստանի Հանրապետության օրենքի 43-րդ հոդվածի 6-րդ մասի դրույթները՝ նախագծում անհրաժեշտ է նախատեսել որոշման ուժի մեջ մտնելու վերաբերյալ դրույթներ, որոնք կհամապատասխանեն ««Լիցենզավորման մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության 2015 թվականի նոյեմբերի 13-ի ՀՕ-121-Ն օրենքի անցումային դրույթներին:

	Ընդունվել է, նախագծում կատարվել է համապատասխան փոփոխություն:


